Pendapatan sektor pembuatan dijangka meningkat melalui NIMP 2030

Gaji median bakal cecah RM4,510

KUALA LUMPUR - Gaji median
bagi sektor pembuatan dijangka
+meningkat mencecah RM4,510
melalui Pelan Induk Perindus-
trian Baharu 2030 (NIMP 2030).

Perdana Menteri, Datuk Seri
Anwar Ibrahim berkata, pe-
ningkatan itu didorong peralihan
industri dan peluang pekerjaan
berkemahiran tinggi yang diwu-
judkan pelan berkenaan.

“Apa yang paling penting ialah
unjuran melalui NIMP, gaji median
bagi sektor pembuatan dijangka

meningkat dengan Purata Kadar
Pertumbuhan Tahunan (CAGR)
sebanyak 96 peratus mencecah
RM4,510 daripada RM1,976.

“la kerana kadar gaji itu se-
belum ini adalah di bawah pu-
rata nasional walaupun sektor
tersebut memainkan peranan
dominan dalam Keluaran Dalam
Negara Kasar (KDNK) negara,”
katanya ketika berucap pada
Majlis Pelancaran NIMP 2030 di
Menara Kementerian Pelaburan,
Perdagangan dan Industri (MITI),

mer

di sini semalam.

Dalam pada itu, Anwar berka-
ta, dengan unjuran pertumbuhan
dijangka meningkat sebanyak 2.3
peratus pada 2023, sebanyak 3.3
juta peluang pekerjaan dapat
disediakan menjelang 2030.

“Trajektori pekerjaan yang se-
makin meningkat dalam indus-
tri ini adalah disebabkan pen-
ciptaan pekerjaan berkemahiran
tinggi termasuk penambahbai-
kan dalam automasi dan kema-
juan teknologi,” ujarnya.

Jelasnya, kerajaan menyasar-
kan nilai tambah pembuatan se-
banyak RMS587.5 bilion menjelang
2030 menerusi pelaksanaan NIMP.

“Ini menunjukkan peningka-
tan sebanyak 61 peratus yang
diperolehi intervensi NIMP 2030
untuk sektor berimpak tinggi iai-
tu elektrik dan elektronik (E&E),
kimia, kenderaan elektrik (EV),
aeroangkasa, farmaseutikal dan
bahan termaju seperti mineral
serta logam,” jelasnya.

Dalam pada itu, misi pertama
NIMP 2030 adalah memajukan
ekonomi dengan menggalakkan
industri berinovasi dan peng-
hasilan produk lebih canggih,
sekali gus meningkatkan daya sa-
ing negara dalam pasaran global.

“Misi kedua pelan itu adalah
untuk membina sebuah negara
berdaya maju dalam teknologi,
inovasi- selain meningkatkan
produktiviti serta mencipta pelu-
ang baru pertumbuhan ekonomi.

“Misi ketiga NIMP 2030 adalah
mencapai pelepasan ‘Net Zero
(sifar bersih), manakala misi
keempat pula adalah untuk men-
jaga keselamatan dan keterang-
kuman ekonomi,” katanya.




